
GOUVÈNÈ CUOMO ANONSE ACHÈVMAN PWOJÈ AMELYORASYON $19.6 

MILYON DOLA ROUTE 85 LAN NAN ALBANY 
 

Travay yo Ogmante Sekirite, Amelyore Aksè pou Otomobilis yo 

 
Gouvènè Andrew M. Cuomo te anonse jounen jodi a ke pwojè $19.6 milyon dola pou 
rekonstwi yon pòsyon nan Route 85 nan Albany an te konplete. Pwojè sa fè 
modènizasyon enpòtan nan sekirite otowout lan nan amelyore grandman drenaj ak sifas 
kondwi yo nan wout lan. 
 
“Route 85 lan se yon pati kle nan rezo transpò Rejyon Capital, epi pwojè sa te kreye 
yon otowout ki pi sekirize pou abitan yo, vwayajè yo, menm jan ak vizitè yo,” se sa 
Gouvènè Cuomo te deklare. “Transpò vital pou yon ekonomi solid, epi amelyorasyon 
yo ke yo te fè nan Route 85 lan se jis yon pati nan travay administrasyon sa pou 
rekonstwi enfrastrikti enpòtan yo pou kapab ede favorize kwasans ekonomik nan chak 
kote nan eta a.” 
 
Pwojè reyamenajman twotwa 3.5 kilomèt ranplase twotwa an beton epòk 1960 lan ki 
deteryore nan Route 85 lan, soti depi nan Pon Route 85 lan ki sou Thruway Eta New 
York lan pou rive nan tèminal Route 85 lan nan Interstate 90. Travay yo enplike 
rekonstwiksyon total Route 85 lan soti nan Western Avenue pou rive nan I-90. Yo te 
retire beton ansyen yo epi ranplase yo ak nouvo baz ak asfalt. Yo te modènize tout 
kanivo yo oswa ranplase yo pandan dire pwojè a, ak nouvo liy tiyo ki enkli yo. Yo te 
enstale tou nouvo siyal ayeryen yo. 
 
An plis, yo te refè pave ranp rantre ak sòti yo atravè limit pwojè yo, epi yo te amelyore 
entèseksyon Lincoln Avenue an, ranp Zoar Avenue avèk Route 85 yo ak nouvo 
paviman an, epi convèti li an yon pwen arè total.  
 
Otomobilis yo pral kontinye wè siyal konstwiksyon pandan plizyè semèn pwochèn yo 
pliske operasyon minè apre konstwiksyon yo te fini anvan dat achèvman ke yo te 
prevwa pou mwa Novanm. 
 
Matthew J. Driscoll, ki se Komisè Depatman Transpò Eta New York (New York 
State Department of Transportation, DOT), te deklare, “Route 85 se yon wout 
transpò kle pou vwayajè yo, etidyan yo epi, pi enpòtan ankò, bay premye moun ki pou 
pòte sipò yo aksè a de (2) lopital majè yo nan Rejyon Capital la. Amelyorasyon yo ke 
nou te konplete yo reflete envestisman istorik Gouvènè Cuomo an nan wout ak pon yo 



nan Eta New York.” 
 
Senatè Neil Breslin te deklare, “Nan fè envestisman enpòtan yo nan enfrastrikti nou 
an se yon konpozan kle nan yon ekonomi k’ap pwospere. Rekonstwiksyon de yon 
pòsyon nan Route 85 lan pral amelyore sekirite pou vwayajè yo, epi mwen aplodi 
Gouvènè Cuomo ansanm ak Komisè Driscoll poutèt gwo angajman yo pou ede mentni 
epi amelyore enfrastrikti Rejyon Capital lan yo.” 
 
Patricia Fahy, ki se Manm Asanble, te deklare, “Yo dwe salye Gouvènè Cuomo pou 
envestisman an ak achèvman rapid epi entèripsyon minimal pwojè rekonstwiksyon 
Route 85 lan. Route 85 lan se yon otowout koneksyon majè pou vil sid ak lwès Vil 
Albany yo, epi renovasyon li an bon pou vwazinaj yo, biznis ki nan zòn nan yo, ak tout 
rejyon an.” 
 
Dan McCoy, ki se Chèf Ekzekitif Konte Albany, te deklare, “Mwen vle salye DOT 
poutèt yo te antreprann epi konplete pwojè sa nan yo tan rapid. Otowout sa sèvi kòm 
yon koneksyon vital nan Harriman State Office Campus epi li te an movèz eta anvan 
pwojè sa. Reyamenajman Route 85 lan pral ede vwayajè yo rive rann yo kote yo prale a 
yon fason sekirize epi efikas.”  
 
Kathy Sheehan, ki se Majistra Albany, te deklare, “Route 85 se yon pòt prensipal 
enpòtan atravè Albany, nan konekte sila yo ki ap viv nan vwazinaj Albany yo, k’ap 
travay nan enstitisyon medikal nou yo ak nan gouvènman eta a, epi ale nan enstitisyon 
fòmasyon siperyè yo. Achèvman pwojè sa se yon devlopman ki byenvini epi ke yo t’ap 
tann depi lontan, ki pral fè wout sa pi sekirize pou tout moun k’ap itilize li.” 
 
Volim Trafik yo sou Route 85 varye de yon mwayèn pa jou de plis pase 44,300 veyikil 
tou pre I-90, pou anviwon 37,100 ant Lincoln Avenue ak Western Avenue, plis pase 
37,800 tou pre Krumkill Road, rive 15,400 nan etandi ant Krumkill Road ak Thruway lan. 
 
Swiv New York State DOT sou Twitter: @NYSDOT. Jwenn nou sou Facebook nan 
facebook.com/NYSDOT. Pou resevwa twit ki soti nan New York State DOT Region 1 (ki 
kouvri rejyon kapital la), suiv @NYSDOTAlbany. 

